
 
 
 
 
 
 

«Սնկերը ճանաչել որպես կյանքի առանձին թագավորություն՝ ազգային և 

միջազգային օրենսդրության, քաղաքականությունների ու 

համաձայնագրերի շրջանակում, և խթանել դրանց պահպանությունը։ 

Ընդունել նպատակային միջոցառումներ, որոնք կապահովեն սնկերի 

կենսագործունեության պահպանությունն էկոհամակարգերում և 

մարդու կյանքում՝ եռակի բնապահպանական ճգնաժամի 

համատեքստում» 

 

Սնկերը հիմնարար դեր են խաղում բնական էկոհամակարգերի գործունեության 

և մարդկային բարեկեցության համար: Դրանք օրգանական նյութերի քայքայման 

միջոցով պահպանում են հողի բերրիությունը և դյուրացնում են ջրի և 

սննդանյութերի կլանումը՝ միկորիզային համակեցությունների միջոցով, բույսերի 

արմատների հետ, ինչը բարելավում է ածխածնի կուտակումը: Բացի դրանից՝ սնկերի 

հավաքումը, օգտագործումը և առևտուրը կարևոր տնտեսական և մշակութային 

գործունեություններ են, որոնք նպաստում են կենսաապահովմանն` ապահովելով 

մարդկանց համար սննդային և բուժական ռեսուրսներ1: Սնկերն այնքան կարևոր են 

մեր կյանքում, որ հազարավոր տարիներ շարունակ օգտագործվել են սննդի 

արտադրության մեջ:2: Առանց սկերի հնարավոր չէր լինի  հացի, սոյայի, միսի, 

պանրի, գինու, գարեջրի և նույնիսկ պենիցիլինի արտադրությունը։ Վերջիններս 

ընդամենը մի քանի արտադրատեսակներ են, որոնք մենք օգտագործում ենք մեր 

առօրյա կյանքում: 

Սնկերի շնորհիվ մենք դիմակայում ենք եռակի բնապահպանական 

ճգնաժամի մարտահրավերներին, մասնավորապես կլիմայի փոփոխության, 

կենսաբազմազանության կորստին և աղտոտվածությանը: Հաշվի առնելով սնկերի 

հիմնարար դերն օրգանական նյութերի քայքայման և հողում սննդանյութերի 

յուրացման գործընթացում՝ դրանք կարող են արդյունավետ ներգրավվել 

կենսավերականգնման նախաձեռնություններում։ Սնկերը ունակ են քայքայել 

միջավայրում առկա աղտոտիչները՝ նպաստելով էկոհամակարգերի և դրանց 

կենսաբազմազանության վրա ազդող ճնշումների մեղմացմանը։ Այս իմաստով 

դեգրադացված էկոհամակարգը վերականգնելիս հնարավոր է վերականգնել նրա 

2 (Prescott et al, 2018). 
1  (Oyanedel et al, 2022). 

կառուցվածքը և գործառույթները` ապահովելով տեսակներին անհրաժեշտ 

կենսամիջավայրը, բարելավելով կենսաբազմազանության վիճակը և 

էկոհամակարգային ծառայությունները` ինչպիսին է կլիմայի կարգավորումը:  

 

Դրա օրինակն է բնափայտ քայքայող սնկերը, որոնք կարող են քայքայել լիգնինը և 

այլ բարդ օրգանական աղտոտիչներ (ABS փաստաթղթի թերթիկ, Կենսաբանական 

բազմազանության մասին կոնվենցիայի քարտուղարություն, 2011)3,4: 

Չնայած սնկերի մեծ ֆունկցիոնալությանը և հարմարվողականությանը` նրանք 

ստացել են միայն փոքր մասն այն ուշադրության, որին արժանի են: Ըստ 

գնահատականների՝ կա սնկերի 2.2-ից մինչև 3.8 միլիոն տեսակ, որոնք կատարում 

են բազմաբնույթ և կրիտիկական էկոլոգիական դերեր5: Ինչպես ֆլորայի և ֆաունայի 

այլ տեսակներ, հողօգտագործման փոփոխությունների և կլիմայի փոփոխության 

ազդեցությունների հետևանքով ֆունգան նույնպես վտանգված է կենսամիջավայրի 

կորստի, դեգրադացիայի և գերշահագործմամբ6: 

2018 թվականին Կուհար և համահեղինակները7 հրապարակեցին 

փաստաթուղթ, որը սահմանում է «ֆունգա» տերմինը՝ ճանաչելով 

անհրաժեշտությունը ընդունելու կոլեկտիվ տերմին, որը համարժեք է «ֆաունա» և 

«ֆլորա» տերմիններին՝ հատուկ սնկերի թագավորության համար: Դրանից է ծնվել 

Ֆաունա, Ֆլորա, Ֆունգա (3F) նախաձեռնությունը, որի նպատակն է բարձրացնել 

սնկերի կարգավիճակը պահպանության և պաշտպանության ոլորտում: Հաշվի 

առնելով այս փաստը և առաջնորդվելով 3F նախաձեռնության սկզբունքներով՝ սույն 

հռչակագիրը դիտարկվում է հրատապ կոչ՝ սնկերը ճանաչելու որպես կյանքի անկախ 

թագավորություն։ Այս նպատակով անհրաժեշտ է ապահովել դրանց ներառումը 

պետական և միջազգային օրենսդրության, քաղաքականությունների ու 

համաձայնագրերի շրջանակում, մեկնարկել կոնկրետ քայլեր՝ ուղղված սնկերի 

ներգրավմանը բնապահպանական և գյուղատնտեսական 

քաղաքականություններում, ինչպես նաև հավաքագրել անհրաժեշտ ռեսուրսներ՝ 

սնկաբանության հետ կապված հետազոտությունների, ուսումնասիրությունների և 

ծրագրերի ընդլայնման համար։ Ինչպես նաև անցնելու դեպի ֆունգայի 

4  (Cui et al, 2021). 
5 (Hawksworth y Lücking, 2017; Wu et al., 2019). 
6 (Heilmann-Clausen et al., 2015). 
7 (Kuhar, Furci, Dreschler-Santos & Pfister, 2018). 

3 https://www.cbd.int/abs/infokit/revised/web/factsheet-uses-es.pdf 

արդյունավետ պահպանության՝ որպես բնության կողմից մարդկանց տրվող 

բարիքները պաշտպանելու բանալի: 

Չիլիի Հանրապետությունը, Մեծ Բրիտանիայի և Հյուսիսային 

Իռլանդիայի Միացյալ Թագավորությունը, Կոլումբիայի 

Հանրապետության,  

 

Բենինի Հանրապետության, Իսպանիայի Թագավորության, Մեքսիկայի 

Միացյալ Նահանգների, Կոստա Ռիկայի Հանրապետության, Պերուի 

Հանրապետության, Էկվադորի Հանրապետության, Կամբոջայի 

Թագավորության, Գվինեայի Հանրապետության, Գերմանիայի Դաշնային 

Հանրապետության և Իտալիայի Հանրապետության հետ միասին կոչ են 

անում` Կենսաբանական բազմազանության մասին կոնվենցիայի (ԿԲԿ) կողմերին 

առաջնահերթություն տալ սնկերի պահպանությանը, ճանաչելով դրանք, որպես 

կյանքի անկախ կենսաբանական թագավորություն, ազգային և միջազգային 

օրենսդրության, քաղաքականության և համաձայնագրերի մեջ: Ինչպես նաև կարևոր 

էկոհամակարգերի գործունեության և կենսաբազմազանության պահպանության 

համար ներառելով դրանց բնապահպանական կոնկրետ միջոցառումներում, 

Կենսաբազմազանության ազգային ռազմավարության և գործողությունների 

ծրագրում (ԿԱՌԳԾ)` խթանելով սնկաբանությունը՝ որպես էական գիտություն 

ապագա բնապահպանական միջոցառումների համար: 

Վերոնշյալի համաձայն` Կենսաբազմազանության մասին կոնվենցիայի 

քարտուղարությանն առաջարկվում է մշակել աշխատանքային օրակարգ, որը 

կքննարկվի Գիտական, տեխնիկական և տեխնոլոգիական խորհրդատվության 

օժանդակ մարմնում (ԳՏՏԽՕՄ)՝ անդրադառնալու մակրոսկոպիկ և միկրոսկոպիկ 

սնկերի գլոբալ պահպանությանը` Կենսաբանական բազմազանության մասին 

կոնվենցիայի շրջանակում, ինչպես նաև առաջ մղելու կոնկրետ միջոցառումներ` 

Կենսաբազմազանության պահպանության ծրագրերում և ռազմավարություններում: 

Սա նպատակ ունի ընդգծելու սնկերի կարևորությունն էկոլոգիական, մարդկային 

բարեկեցության համար միջազգային բնապահպանական պայմանագրերում և 

շրջանակում, ինչպես նաև թե՛ ազգային բնապահպանական, թե՛ 

գյուղատնտեսական ոլորտների օրենքներում և քաղաքականությունների մեջ, 

տեղական բնապահպանական ու պաշտպանության նախաձեռնություններում: 

Սնկերը՝ որպես առանցքային դերակատարներ 

կենսաբազմազանության պահպանության և կլիմայական 

փոփոխությունների դեմ պայքարի գործընթացում 

 

 

Կենսաբազմազանության պահպանման նպատակներին հասնելու 

մարտահրավերը պահանջում է բնության ամբողջական ընկալում։ Այս 

քննարկման համատեքստում կարևոր է ճանաչել  սնկերը ոչ միայն որպես  առանձին 

թագավորություն, այլև ընդունել դրանք՝ որպես կյանքի լիովին առանձին ձև: Ի 

տարբերություն բույսերի և կենդանիների, որոնք հաճախ գործում են որպես 

առանձին տեսակներ, սնկերը գոյություն ունեն իրենց շրջապատող օրգանիզմների 

հետ բարդ փոխկախվածության վիճակում: Հետևաբար, նրանց պահպանման 

ապահովումն ինքնին հանգեցնում է բնության՝ որպես միասնական ամբողջության 

պաշտպանությանը: 

Սնկերի թագավորությունն ապահովում է էկոհամակարգային էական 

ծառայություններ, որոնք ամրապնդում են կենսաբազմազանությունը և 

էկոլոգիական հավասարակշռությունը: Սննդանյութերի շրջանառության, բույսերի 

հետ միկորիզային կապերի, էրոզիայի վերահսկման և ածխածնի շրջանառության ու 

կլանման միջոցով` սնկերի ներդրումները բնության մեջ դժվար է գերագնահատել: 

Կարևոր է հասկանալ, որ այս թագավորությունը տարբերվում է կենդանիներից և 

բույսերից: Հետևաբար, մենք ընդգծում ենք, որ ֆունգան պետք է ստանա նույն 

կարևորությունը, ինչ ֆլորան և ֆաունան: 

Սնկերը ներկայացնում են կյանքի չափազանց բազմազան թագավորություն, 

որը երկրորդն է կենդանիներից հետո՝ աշխարհում մոտավորապես 2.5 միլիոն 

տեսակով, որոնցից միայն 155,000-ն են նկարագրված: Սա նշանակում է, որ ավելի 

քան 90%-ը դեռևս անհայտ են գիտության համար (Antonelli et al., 2023): 

Սնկերն առանցքային դեր ունենածխածնի և սննդանյութերի շրջանառության 

մեջ (Terrer et al., 2016): ցամաքային բույսերի հայտնի տեսակների ամելի քան 

իննսուն տոկոսն իրենց արմատների միջոցով ձևավորում են սիմբիոտիկ 

փոխազդեցություններ հողում բնականորեն առկա սնկերի հետ՝ ստեղծելով 

միկորիզա (Antonelli et al., 2023): Միկորիզային սնկերն ապահովում են հողային 

սննդային շղթայի մեջ ածխածնի կլանում, և յուրաքանչյուր տարի նպաստում են 

գլոբալ հանածո վառելիքի արտանետումների մեկ երրորդին համարժեք CO2 

կլանմանը: Այսպիսով՝ նրանք մեր էկոհամակարգերում ածխածնի շրջանառության 

անկյունաքարն են: Այս գործընթացում նրանք ոչ միայն օգնում են կլանել 

ածխածինը հողում, այլև այլ օրգանիզմների հետ բազմակի փոխազդեցությունների 

միջոցով ամրապնդում են տեսակների և էկոլոգիական համակարգերի ամբողջական 

ցանցերի դիմադրողականությունը: 

 

Որոշ գնահատակների համաձայն՝ տարեկան հողում պահեստավորվում է շուրջ 

5 միլիարդ տոննա ածխածին (Frey, 2019): Հետևաբար, նրանց կորուստը հանգեցնում 

է ածխածնի կտրուկ արտանետմանը մթնոլորտ` նպաստելով գլոբալ տաքացմանը: 

Տարեկան կտրվածքով պահեստավորված ածխածնի ընդամենը 1%-ի արտանետումը 

մոտավորապես համարժեք է տարեկան 10 միլիոն ավտոմեքենաների 

արտանետումներին: 

Հաշվի առնելով վերոնշյալը՝ միկորիզային փոխհարաբերության միջոցով 

ծառերի հանքային սնուցման խթանումը կրիտիկական է: Միկորիզային սնկերն 

ավելացնում են այն հողի ծավալը, որը ծառերը կարող են հետազոտել իրենց 

արմատներով՝ օգտագործելով իրենց սնկամարմինը (միցելիում)՝ հասնելու ավելի 

փոքր ծակոտիներին, կլանելով ջուր և սննդանյութեր, որոնք այլապես անհասանելի 

կլինեին ծառերին: Բույսերը ներդնում են մինչև 20% այն ածխածնի, որ կլանում են 

ֆոտոսինթեզի միջոցով՝ սնկերի պահպանման համար, և փոխարենը սնկերը 

դյուրացնում են նրանց ազոտի պահանջների մինչև 80%-ը և ֆոսֆորի 

պահանջմունքների մինչև 100%-ը: Էական սննդանյութերի այս փոխանակումը 

բարձրացնում է ծառերի արտադրողականությունը և կենսազանգվածը` 

ամրապնդելով նրանց պաշտպանությունը վնասատուներից և հիվանդություններից: 

 

Արդյունաբերության մեջ սնկերի ներկայիս ազդեցությունը 

 

Սննդի արդյունաբերություն  

Խմորասնկերը և թելանման (filamentous) սնկերը, որպես գենետիկական 

ռեսուրսներ, լայնորեն օգտագործվում են սննդի արդյունաբերության մեջ (Prescott et 

al., 2018): Խմորումը կարևոր դեր է կատարում ալկոհոլային խմիչքների 

արտադրության մեջ, ինչպիսիք են գարեջուրը, գինին և լիկյորը, շնորհիվ 

խմորասնկերի՝ հատկապես Saccharomyces cerevisiae-ի, որը խմորում է շաքարները: 

Նրանք նաև կարևոր են հացի թխման համար, խմորման գործընթացում՝ 

արտադրելով ածխաթթու գազ: Բորբոսասնկերը, հատկապես Penicillium roqueforti-ն և 

Penicillium camemberti-ն պանրի արտադրության մեջ  կարևոր դեր են խաղում, 

մասնավորպես  կապույտ պանրի և Կամամբերի արտադրության համար (Ropars et 

al., 2015): Սնկերը նաև կարևոր դեր են ունեն շոկոլադի արտադրության մեջ` 

մասնավորապես կակաոյի հատիկների խմորման  

 

գործընթացում, որտեղ խմորասնկերը և այլ միկրոօրգանիզմները զարգացնում են 

բարձրորակ շոկոլադին բնորոշ և կարևոր համային հատկանիշները: 

Բազմաթիվ մակրոսնկերի գերազանց սննդային հատկությունները ճանաչվել են 

հազարավոր տարիներ առաջ: Արդյունքում՝ այսօրվա գլոբալ շուկայում սնկերի 

աճեցումը գնահատվում է տարեկան միլիարդավոր դոլարներ (Business Research 

Insights, 2024): Բացի դրանից՝ միկորիզային սնկերը կենսական նշանակություն 

ունեն մշակաբույսերի աճի և կարևոր են գլոբալ պարենային անվտանգության 

համար (Hristozkova & Orfanoudakis, 2023): 

 

Դեղագործական արդյունաբերություն  

Սնկերի դերը գնալով ավելի արժեքավոր է դարձել կենսաակտիվ 

միացությունների, ինչպիսիք են հակաբիոտիկների, իմունադեպրեսանտների, 

ստատինների, օրգանական թթուների  արդյունաբերության համար և կիրառվում են 

բժշկության մեջ (Niskanen et al., 2023): Սկսած 1928 թվականից՝ Penicillium rubens-ից 

պենիցիլինի պատահական հայտնագործումից, սնկերը հիմք են հանդիսացել շատ 

արժեքավոր դեղամիջոցների համար: Դրանց թվում են աշխարհում ամենահաճախ 

նշանակվող դեղամիջոցներից մի քանիսը՝ ստատինները, որոնք իջեցնում են 

խոլեստերինը: Սրանք ստացվում են տարբեր թելանման սնկերից` ներառյալ 

Aspergillus terreus-ի և Penicillium citrinum-ի շտամները: Բացի դրանից՝ Tolypocladium 

inflatum սունկն օգտագործվում է ցիկլոսպորին իմունադեպրեսանտի արտադրության 

համար, որը հեղափոխել է օրգանների փոխպատվաստումների հաջողության 

պատմությունը (Antonelli et al., 2023): 

 

Հանքարդյունաբերություն  

Որոշ սնկեր օգտագործվում են հանքարդյունաբերության մեջ, 

կենսատարրալուծման գործընթացներում, որտեղ նրանք օգնում են ցածր որակի 

հանքաքարերից արդյունահանել մետաղներ, ինչպիսիք են պղինձը և ոսկին՝ 

օգտագործելով կենսաբանական գործընթացներ, որոնք ավելի կայուն են, քան 

ավանդական քիմիական մեթոդները (Dusengemungu et al., 2021): Aspergillus-ի 

տարբեր շտամները շնորհիվ իրենց հզոր տարրալուծման հատկանիշների՝ լայնորեն 

կիրառվում են արդյունաբերության մեջ, միջինում 85% օգտագործման 

մակարդակով, որին հաջորդում են Fusarium-ը, Penicillium-ը և Cladosporium-ը:  

 

Նշված երեք ցեղերի շրջանակում` յուրաքանչյուրը 5% կիրառությամբ (Achahui et al., 

2022): 

Ֆինլանդիայի VTT տեխնիկական հետազոտական կենտրոնի գիտնականները 

մշակել են ոսկի արդյունահանելու նոր մեթոդ. դեն նետված բջջային հեռախոսների 

սխեմաներից՝ օգտագործելով սնկեր, որոնք բնապահպանական տեսանկյունից 

բարենպաստ եղանակով կարող են վերականգնել մետաղի մինչև 80%-ը (Portal 

Minero, 2014): 

 

Կենսատեխնոլոգիա  

Սնկերն օգտագործվում են արդյունաբերական ֆերմենտների արտադրության 

համար, ինչպիսիք են ամիլազները, ցելյուլազները, լիպազները, պրոտեազները և 

կիտրոնաթթուն, որոնք կիրառություններ ունեն սննդի, տեքստիլի, լվացող 

միջոցների, թղթի արդյունաբերություններում: Օրինակ, Aspergillus niger-ը 

հանդիսանում է պեկտինազայի և գլյուկոամիլազայի նման ֆերմենտների հիմնական 

արտադրողը: Բացի դրանից՝ որոշ սնկեր օգտագործվում են կենսավերականգնման 

գործընթացներում՝ շրջակա միջավայրի աղտոտիչների քայքայման համար: 

Սպիտակ փտման սնկերը եզակի միկրոօրգանիզմներ են, որոնք ցուցաբերում են 

թունավոր քսենոբիոտիկ միացությունների լայն շրջանակ քայքայելու բարձր 

կարողություններ (Torres-Farradá et. al., 2024): 

Սնկային գենոմների փոքր չափսը դարձնում է դրանք հզոր` թիրախ 

էուկարիոտիկ կենսաբանության գենետիկական հետազոտությունների համար և 

արդյունավետ միկրոբային գործարան կենսատեխնոլոգիայի, կենսաինժեներիայի 

համար (Spribille et al., 2022): 

 

Անտառային տնտեսություն  

Միկորիզային սնկերը կարևոր դեր են խաղում անտառային տնտեսության 

համար՝ ձևավորելով սիմբիոտիկ հարաբերություններ ծառերի արմատների հետ` 

զգալիորեն բարելավելով ֆոսֆորի և ազոտի նման սննդանյութերի կլանումը 

(Delavaux et al., 2023): Այս միկորիզային կապերը կարևոր են անտառների առողջ աճի 

համար, հատկապես սննդանյութերով աղքատ հողերում, և կարող են օգտագործվել 

անտառավերականգնման պրակտիկայում, ինչպես նաև անտառի կայուն 

կառավարման մեջ: Միկորիզային սնկերը կարող են մեծացնել ծառերի  

 

դիմադրողականությունը հիվանդությունների և սթրեսային պայմանների 

նկատմամբ` նպաստելով անտառային էկոհամակարգերի կայունությանը և 

արտադրողականությանը (U.S. Forest Service, 2022): 

 

Սնկերի կիրառման ներուժը նորարարության և կայունության մեջ 
 

Կայուն էներգիա 

Միավորված ազգերի կազմակերպության կայուն զարգացման նպատակ (ԿԶՆ) 

7-ն ուղղված է էլեկտրականության և խոհարարության համար էներգիայի 

հասանելիության պակասը հասցեագրելուն՝ ապահովելով մատչելի, հուսալի, կայուն 

և մաքուր էներգիա բոլորի համար: Սնկերը մեծ ներուժ ունեն կենսաէներգետիկայի 

ոլորտում. օրինակ՝ ընդլայնելով իրենց ներկայիս օգտագործումը փայտանյութի 

նախնական մշակման մեջ: Սնկային ֆերմենտները, որոնք արտադրվում են այնպիսի 

տեսակների կողմից, ինչպիսին է Trichoderma reesei-ն քայքայում են բուսական 

օրգանական նյութը և կարող են կայուն կերպով աճեցվել: Այս ֆերմենտները կարող 

են բարելավել բույսերից կենսաէներգիայի վերականգնումը և ավելի շատ էներգիա 

արտադրել կենսաէներգետիկ գործընթացների կողմնակի արտադրանքներից, 

ինչպիսին է մնացորդային գլիցերինը՝ կենսադիզելի արտադրությունից: Բացի 

դրանից՝ մանրէային վառելիքային տարրերը կարող են աշխատել սնկային 

ֆերմենտներով, ինչպիսիք են հացաթխման խմորասնկերի (Saccharomyces 

cerevisiae) ֆերմենտները, էթանոլի տեսքով բուսական կենսազանգվածից 

էլեկտրականություն արտադրելու համար (Antonelli et al., 2023): 

 

Կենսավերականգնում (միկովերականգնում) 

Տարբեր ուսումնասիրություններ ցույց են տալիս, որ սնկերը կարող են 

օգտագործվել հանքարդյունաբերական գործունեությունից աղտոտված հողերի և 

ջրերի կենսավերականգնման համար` օգնելով քայքայել և չեզոքացնել թունավոր 

թափոնները, ինչպիսիք են ծանր մետաղները և ցիանիդը, այդպիսով նպաստելով 

հանքարդյունաբերությունից տուժած տարածքների էկոլոգիական վերականգնմանը: 

Միկովերականգնումն օգտագործում է որոշ սնկերի ունակությունը՝ քայքայելու 

աղտոտիչները, ինչպիսիք են նավթը, ծանր մետաղները և  

 

թունաքիմիկատները, դարձնելով դրանք արժեքավոր գործիք աղտոտված հողերը և 

ջրերը մաքրելու համար (Akpasi et al., 2023): Սնկերը օգտագործվում են թափոնների 

կառավարման մեջ՝ օրգանական նյութերը քայքայելու համար, ինչպիսիք են 

գյուղատնտեսական կողմնակի արտադրանքները` դրանք վերափոխելով 

արժեքավոր արտադրանքների՝կոմպոստի, ինչն օգնում է նվազեցնել աղբավայրերի 

օգտագործումը և մեթանի արտանետումները (Llacza & Castellanos, 2020): 

 

Սնունդ և գյուղատնտեսություն 

Միկոսպիտակուցը, որը ստացվում է սնկային կենսազանգվածից, մսի 

փոխարինիչ է. այն հարուստ է սպիտակուցով և պարունակում քիչ ճարպ։ Այն 

ներկայում ավելի մեծ ճանաչում է ձեռք բերում որպես սննդի կայուն աղբյուր (Wang 

et al., 2023): 

Բացի դրանից՝ որոշ սնկերի՝ վնասատուների դեմ պայքարելու և բույսերի աճը 

խթանելու ունակությունը դարձնում է դրանք օգտակար որպես կայուն 

գյուղատնտեսության համար կենսաթունաքիմիկատներ և կենսապարարտանյութեր 

(Odoh et al., 2020): 

 

Միկոարտադրություն և կենսանյութեր 

Սնկային միցելիումից ստացվող միկոկաշին ավանդական կաշվի կայուն 

այլընտրանք է, քանի որ այն կենսաքայքայվող է, կենդանի սպանելու 

անհրաժեշտությունից զերծ և արտադրվում է զգալիորեն ավելի քիչ 

բնապահպանական ազդեցությամբ (Niskanen et al., 2023): Միկոկոմպոզիտները, 

մյուս կողմից, օգտագործում են սնկային միցելիումի՝ գյուղատնտեսական 

թափոններից ամուր, թեթև նյութեր ձևավորելու ունակությունը, որոնք կարող են 

օգտագործվել փաթեթավորման, մեկուսացման և նույնիսկ կահույքի արտադրության 

մեջ (Hyde et al., 2019):  Սնկերից պատրաստված միկոպլաստիկները մշակվում են 

որպես նավթահիմք պլաստիկների կենսաքայքայվող այլընտրանքներ՝ 

առաջարկելով կայուն լուծումներ փաթեթավորման և միանգամյա օգտագործման 

արտադրանքների ոլորտում։ 

 

Սնկերի մշակութային կարևորությունը բնիկ համայնքներում 

Սնկերը հիմնարար դեր են խաղում բազմաթիվ բնիկ համայնքների  

 

մշակույթում, որոնք, որպես աշխարհի կենսաբազմազանության մեծ մասի 

պահապաններ, կարևոր դեր ունեն այս օրգանիզմների և դրանցից կախված 

էկոհամակարգերի պահպանման գործընթացում  (Nitah, 2021): Պատմության 

ընթացքում սնկերի և բնիկ մշակույթների միջև փաստագրված հարյուրավոր 

օրինակներից առանձնանում են Marasmius yanomami սնկի հետ Յանոմամիների 

պրակտիկաները: Այդ սնկատեսակի ռիզոմորֆները զամբյուղներ պատրաստելու 

համար հյուսվում են հում լիանաների հետ և ներկվում՝ սնկերը ներգրավելով այս 

համայնքի առօրյա կյանքում և պրակտիկաներում (Oliveira et al., 2014): 

 Fomitopsis տեսակը նշանակալի տեղ է զբաղեցնում տարբեր տեղական 

մշակույթներում, որտեղ դրա տեսակներն օգտագործվել են հազարավոր տարիներ՝ 

շնորհիվ իրենց բազմաթիվ հատկությունների: Այս սնկերը կիրառվել են գործիքները 

սրելու, արյունահոսությունը դադարեցնելու և որպես տեքստիլ հագուստի համար: 

Որոշ դեպքերում դրանք համարվել են գերբնական ուժեր ունեցող առարկաներ՝ 

օգտագործվելով շամանական ծեսերում և որպես պահապաններ գերեզմաններում: 

Fomitopsis-ի առկայությունը որպես «Սառցե մարդ Օցիի» սարքավորման մաս, ով 

ապրել է ավելի քան 3,000 տարի առաջ և հայտնաբերվել է իտալական Ալպերում, 

ընդգծում է դրա հնագույն օգտագործումը որպես հականեխիչ, ինչպես նաև 

թուրմերում՝ իմունային համակարգն ամրապնդելու համար (ABC Ciencia, 2019): 

Սնկերի հարուստ և բազմազան հարաբերությունը բնիկ համայնքների հետ ոչ միայն 

արտացոլում է խորն էկոլոգիական համերաշխություն, այլև հոգևոր և մշակութային 

կապ, որը պահպանվել է դարերի ընթացքում (Blanchette et al., 1992): 

 

Սնկերի պահպանությունը՝ որպես գենետիկական ռեսուրս 

Կլիմայի փոփոխությունը նույնպես բացասական ազդեցություն է ունենում այս 

օրգանիզմների պահպանման վրա: Քանի որ սնկային բազմազանության ճնշող 

մեծամասնությունն ուղղակիորեն կախված է բույսերից՝ լինի դա որպես օգտակար 

«գործընկեր», քայքայիչ, թե մակաբույծ: Կլիմայով պայմանավորված՝ աճելավայրերի 

փոփոխությունները վնասելով  բույսերը՝ բացասական  ազդեցություն են ունենում 

10 



 
 
 
 
 
նաև նրանց հետ համակեցող սնկերի վրա: Ջերմաստիճանի և խոնավության 

մակարդակների փոփոխությունները կարող են ուղղակիորեն ազդել սնկերի վրա: 

Միևնույն ժամանակ, տնտեսապես արժեքավոր սնկերի գերշահագործումը վտանգ է 

ներկայացնում որոշ տեսակների համար,  

 

ինչպիսին է թրթուրասունկը (Ophiocordyceps sinensis) Հիմալայներից, որն 

օգտագործվել է ավանդական չինական և տիբեթյան բժշկության մեջ (Antonelli et al., 

2023): 

Համաշխարհային և ազգային Կարմիր գրքերում ներկայացված տվյալները 

ցույց են տալիս, որ սնկային տեսակներին սպառնացող ներկայիս սպառնալիքները 

մեծապես նման են կենդանիների և բույսերի առջև ծառացած սպառնալիքներին: 

Հիմնական սպառնալիքը գալիս է հողօգտագործման փոփոխություններից, որոնք 

փոխում են բնական էկոհամակարգերը, ինչպիսին է անտառային տնտեսության, 

գյուղատնտեսական գործունեության կամ բնակելի և առևտրային զարգացման 

վերափոխումը: Սնկերի՝ Կարմիր գրքերում ներառման ուղղությամբ գործադրված 

ջանքերի շնորհիվ Բնության պահպանության միջազգային միության (ԲՊՄՄ) 

չափանիշներով արդեն գնահատվել է 625 սունկ, որոնցից 352-ը՝ այսինքն 56%-ը, 

համարվում են համաշխարհային մակարդակով վտանգված կամ վտանգի եզրին 

գտնվող տեսակներ։ Սա նշանակում է, որ նկարագրված սնկերի ընդամենը 0.4%-ն է 

ենթարկվել համաշխարհային բնապահպանական կարգավիճակի գնահատման, ինչը 

համապատասխանում է գնահատված գոյություն ունեցող տեսակների 0.02%-ին 

(Antonelli et al., 2023): 

Որպես համեմատաբար անշարժ և հաճախ երկարակյաց օրգանիզմներ՝ սնկերը 

«օգտվում» են բույսերի և կենդանիների տեսակների պահպանման համար 

ձեռնարկված բազմաթիվ գործողություններից, ինչպիսիք են ապրելավայրերի 

պահպանությունը և վտանգված ապրելավայրերում էկոլոգիական գործընթացների 

պահպանումը: Այնուամենայնիվ, Կարմիր գրքի գնահատումները ցույց են տալիս, որ 

որոշակի էկոլոգիական միջավայրերի դեգրադացիան հատկապես ազդում է սնկերի 

վրա: Հետևաբար, սնկային բազմազանության և ֆունկցիայի պահպանումը 

պահանջում է կառավարման հատուկ պրակտիկա: Դրանք ներառում են հասուն 

ծառերի պահպանությունը, որպես սնկատեսակների կենսամիջավայրեր, 

անտառներում թափուկի պաշարների պահպանումը և ցածր սննդանյութերով 

մարգագետինների կառավարումը: 

